
 
 
 

“Sjeet”- gebedje vuër de Sjötterie 
 

Wae baeje Uch, och Levenhiër: 
laotj het gebuëre deze kieër. 
Kôm, gaef ôs sjötte ins gelök 
en haodj Eur handj in oze rök! 

 
Wae baeje Uch, och Levenhiër: 

en slaon belaefdj oos auge nieër. 
Laotj ôs noew néét ter-naeve sjeete 

want det duit pien … Gae môtj det wete. 
 

Wae baeje Uch, och Levenhiër: 
Gluif ôs, wae vraoge echt néét mieër 
ésdetj Gae mêt-kiektj: door de luip 
denn’ valle puntje Hiër … mêt huip! 

 
Wae baeje Uch, och Levenhiër, 

en det beteikentj ôngevieër: 
Laotj het ôs noew ins make 

door eder bölke … “paaf!!” te rake. 
 

Dèt vraoge wae Uch, Levenhiër 
en laote noew vast, Uch toet ieër 
vol gooie mood, allemaol same 

ein hampel kaerse branje. 

